
 

 

A25. MANIFESTUA 
INDARKERIA MATXISTEN AURKAKO NAZIOARTEKO EGUNA  

Ahotsa altxatzeko ordua da! Gu hiltzen, bortxatzen, iraintzen eta gutxiesten ari dira, eta, hala ere, gertatzerakoan, gizarte-

lotsa gure gain dago oraindik, estatistika-datu hotz eta ikaragarrien arren.  

Indarkeria matxistak %22,5 egin du gora aurreko urtearekin alderatuta, 99.644 kasu aktibo izan baitira VIOGENen. 

Indarkeria matxistaren biktima diren emakume horien %47,7k adingabeak dituzte ardurapean, 1.684 haur babes-

ofizialpean egotea suposatzen duena. Sexu-askatasunaren aurkako delituak %14,8 hazi dira, eta 21.825 kasura iritsi dira, 

Barne Ministerioaren arabera. Mundu mailan, 370 milioi neskatok eta emakumek jasan dituzte bortxaketak edo sexu-

abusuak 18 urte bete baino lehen (8 nesketatik, batek). Gatazka-testuinguruetan, zifra hori bikoiztu egiten da, 4tik 1, 

UNICEFek azaldu duenez. 

 

Ekiteko ordua da. Indarkeria lehen zantzutik identifikatzen ikasi behar dugu, eta indarkeria prebenitzeko beharrezko tresnez 

armatu. Erakundeek detekzio goiztiarrean, prebentzioan, lagun-egitean eta lehengoratzean modu eraginkorrean inplikatzea 

eskatzen dugu. Bada garaia lotsa aldez aldatzeko, baita gizarteak indarkeria matxista laidoztatzeko, ez biktimak. 

Indarkeria matxista intersekzionalek aniztasunari erasotzen diote, eta bi aldiz kolpatzen gaituzte migratzaileei, 

arrazializatuei, lesbianei eta trans-ei, hala nola gorputz ez-arauemaileak izateagatik, gure adinagatik, desgaitasunengatik edo 

prekarietateagatik. Gainera, indarkeria ekonomiko patriarkalak gure mendekotasuna betikotzen du, gure emantzipazioa 

eragotziz.  

ESKATZEN DUGU indarkeria matxistak eta patriarkalak, edozein dela haien izaera, ikusezinak izateari utz diezaiotela. 

EXIJITZEN DUGU gizarteak erreakziona dezala eta tratu txarrak ematen dituzten pertsonak izan daitezela lotsagarri. 

Maskara kentzeko garaia da, haien ekintzen toxikotasuna eta kaltea erakutsiz. LOTSA ALDEZ ALDA DADILA. 

 

Ezin dugu onartu genero-indarkeria ukatzen dutenek haien diskurtsoa zabaltzen jarraitzea. UKAZIOAREN AURKA: 

ERREAKZIOA, HEZKUNTZA, PRESTAKUNTZA ETA EBOLUZIOA. 

HURRENGOAK EXIJITZEN DITUGU ETA DESAGERRARAZTEKO JARDUNGO DUGU: 

• Lan-indarkeria: jazarpenik, soldata-diskriminaziorik, kristalezko sabairik eta sektore feminizatuetan prekarizaziorik 
ez. Benetako parekatzea, orain! 

• Indarkeria instituzionala: Baliabide egokiak eskatzen ditugu berdintasun-politiketarako eta erakunde publikoetan 

diskriminazioa amaitzeko. 

• Indarkeria matxistaren aurkako protokolo ez-eraginkorrak: Ez gu berriro biktimizatu, lotsatu eta agerian utzi, eta 

babestu beharko gintuzketen indarkeria beraren mende utzi. Gure gorputzak ez dira boxeo-zakuak! 

• Indarkeria psikologikoa: nahikoa da gu narriatzeaz, mespretxatzeaz eta inor ez garela sentiarazteaz.  

• Indarkeria bikarioa: Gure seme-alaben bitartez gure aurkako indarkeria gehiagorik ez. Tratu txarren emaile bat ezin 

da aita ona izan! 

• Osasun-indarkeria: Gure osasuna genero-ikuspegiarekin zaintzea eskatzen dugu. 

• Indarkeria judiziala: Biktimak gehiago ez kriminalizatzea, erasotzaileek  zigorgabetasuna duten bitartean.  

• Sexu-indarkeria: Nahikoa da eraso eta bortxaketekin, nahikoa da gure baimenik gabeko komentario eta sexu-
ekintzekin, nahikoa da gu gauzatzeaz eta iraintzeaz. Akabo mendetasun kimikoa! 

Borroka dezagun gerrak eta sarraskiak eragiten dituen indarkeria kapitalista eta matxistaren kultura estrukturalaren aurka. 

GERRARI EZ! Ez Palestinan, ez Libanon, ez Ukrainan, ezta egungo 56 gerretako batean ere. Gatazka horietan bortxatutako 

emakumeak indarkeria iraunkorraren biktima dira, arrazoi politiko, erlijioso edo patriarkalengatik justifikatua.  

 

CGTtik, indarkeria matxista, bere izaera guztietan, desagerrarazteko borrokan jarraituko dugu.  

LOTSA ALDEZ ALDA DADILA 

INDARKERIA MATXISTEI EZ 


